
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দ্বিতীয় সঙ্গ । ३७
খাহা হউক, মহারাজের বিষপূর্ণ স্বমধুর বচনাবলী তোমাকে মোহিত করিযাছে। সেই জন্যই অদ্য তুমি রামের রাজ্যাভিষেক সংবাদ শ্রবণে নিরতিশয় আহিলাদিত হইয়াছ । এক্ষণে অtহলাদিত হইতেছ বটে, কিন্তু তোমার এ আহলাদ জলবিম্বসম ক্ষণস্থায়ী মাত্র। রাম-জননী কৌশল্যাই আজ বলিতে পারেন যে, তাহার আনন্দ দীর্ঘকাল স্থায়ী হইবে । তুমি এই ক্ষণিক সুখে মোহিত হইয়া হিতাহিত বিবেচনায় অক্ষম হইয়াছ । তোমাকে আমি এত বুঝাইলাম, তথাপি তোমার মোহ-নিদ্রা ভঙ্গ হইল ন! ? অতঃপর তুমি সুখী হও ; আমি চলিলাম। এই বলিয়া মন্থর। ক্ষণকাল নিস্তব্ধ হইল ।
তখন ক্রুরস্বভাব কৈকেয়ী, কুজা মন্থরার সম্মোহন বাক্যে বিমোহিত হইয়া কহিলেন, মন্থবে। এতক্ষণ আমি অজ্ঞানাবস্থায় পতিত ছিলাম। এক্ষণে প্রকৃতিস্থ হইলাম। রোগী যেমন ভিষকৃ-প্রদত্ত পীড়ানাশক ঔষধি-সেবনে অবিলম্বে প্রবল ব্যাধি হইতে মুক্তিলাভ করে, অামি ও তদ্রুপ তোমার ছিতগর্ত উপদেশরূপ মহৌষধি সেবনানন্তর মোহরূপ বিষম ব্যাধি হইতে পরিত্রাণ পাইলাম। মস্থবে ! তুমি সাতিশয় বুদ্ধিমতী ;

		 এই পাতা শেষ সম্পাদিত হয়েছে ২০:৫৬টার সময়, ৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

